Banghay-Aralin sa Pagtuturo ng Filipino 4

PANUNURNG PAMPANITIKAN

Ikaapat na  Markahan –Ikaapat na Linggo

I. 
Paksa/Mga Kasanayan/Mga Kagamitan

   

Paksa

 : 
Pagbasa / Pagsusuri sa Nobelang





Tagalog sa Teoryang Romatisismo

Halimbawang Akda 

: 
Ang Tundo Man Ay May Langit Din





Kabanata 8  






Ni Andres Cristobal

Mga Kagamitan

:
Sipi ng Kabanata 8,  VHS teyp,Teyp ng 




Awit

Kasanayang Pampanitikan :
Pagtukoy sa damdamin at paniniwala ng tauhan

Kasanayang Pampag-iisip :         Pangangatwiran

 
Halagang Pangkatauhan
:


II.
Mga Inaasahang Bunga (Bawat Araw)

A. Nakapagbabahagi ng  sariling saloobin at damdamin ayon sa kanyang karanasan na may kaugnayan  sa  tekstong tatalakayin.

B.  Mga Layuning Pampagtalakay

B.1. 
Pagsusuring Panglingwistika

Nabibigyang-kahulugan ang mga pahayag na nagtataglay ng pahiwatig. 

B.2. 
Pagsusuring Pangnilalaman

Naiuugnay sa sarili ang mga damdaming nangingibabaw sa pamamagitan ng dayalogo na ginamit sa loob ng kabanata.

B.3. 
Pagsusuring Pampanitikan

Nasusuri ang kabanata sa pamamagitan ng teoryang romantisismo. 

C. Napangangatwiranan ang sariling paniniwala batay sa paniniwalang nakapaloob sa akda. 

D. Nakasusulat ng dayalogo batay sa napiling pahayag mula sa akdang tinalakay.

III. 
Proseso ng Pagkatuto

    
UNANG ARAW

A. Mga Panimulang Gawain:
Pagganyak : Pagbuo ng larawan (Picture Puzzle)

1.


    2.


     3.


    4.


1.  Anu-anong mga damdamin ang ipinahihiwatig sa mga larawan?

2.  Bakit nakararanas ng ganitong damdamin ang mga tao?

3.  Anu-ano kaya ang maaaring maging epekto nito? 

Paglalahad

a. Pagbibigay-katwiran sa katotohanang nais ipahatid ng pamagat ng nobela batay sa sariling karanasan at damdamin bilang kabataan.


b. Pagpapabasa ng kabanata.

Ang Tundo Man Ay May Langit Din

(Kabanata VIII)

Ni Andrew Cristobal Cruz

Hindi maputul-putol ang tawang marahan ni Victor.  Hindi makatingin si Alma.  Ibig na ibig niyang humungi ng paumanhin.  Waring nadarama niya sa pagtatawa ni Victor ang inililihim nitong pagdaramdam.  Pabiro man, nabigla siya sa sinabi niyang hindi ang klase ni Victor ang ipagseselos niya.


Tumingin si Victor sa orasang malaki sa lobby.


“Magta-time na,”  wika ni Victor at saka lumakad papalayo patungo sa pasilyong palabas.

Nagngingitngit sa sariling sumunod si Alma.  Ngayon lamang sila muling nagkabati ay si Victor naman ang nagdaramdam.  Muntik na siyang tumakbo upang habulin si Victor.  Ayaw naman niyang maging kapuna-puna siya. Lumakad na lamang siya nang mabilis at nilakihan ang kaniyang mga hakbang.  Si Victor ay nakalabas na sa pasilyo at patungo na sa gusali ng Education.

“Totoo kaya ang sinabi niyang nagseselos ako?”  naitanong ni Alma sa sarili.  Hindi niya matiyak kung iyon ang dahilan at siya’y nagalit nang magsinungaling sa kaniya si Victor tungkol sa pagkakahuli nito nang dahil sa pakikipagkita nito sa dating katipan noong Sabado.

 “Ba’t pa ‘ko nakasama-sama sa bowling,”  may paninising wika ni Alma sa sarili.  “Sana’y hindi ko na nabalitaan na si Victor ay may kasamang babae noong Sabado ng hapon.”

Sinundo siya ng kaniyang pinsang si Minnie noong Sabado pagkatapos ng klase.  Iyon daw ang sinasabi niyang taga-Tundo ay nakita ni Minnie na naunang lumabas at nagmamadaling pumanaog sa hagdang malaki ng kilalang palamigan sa Quiapo.

“Ipakukumbida ko sana sa ‘yo,”  sabi pa ni Minnie.  “Ibig kong subukan, mapatunayan ang sinasabi mong hindi siya katulad ng ibang binata.  Isasama natin sa bowling sa Quiapo.  Naroroon na sina Johnny, Nick at Monching.”

Dumating sila sa Quiapo, sa palamigang may kasamang bowling alley.  Si Nick na kapatid ni Minnie at minsang naipakilala na ni Alma kay Victor ang nakapagbalita.  Hindi makapaniwala si Alma.  Gayunma’y hindi siya nagpahalata.  Panay sa kanal ang takbo ng kaniyang mga bola nang naibalita na ni Nick ang tungkol  sa nakita niyang kasama ni Victor sa palamigan.

“Beautiful na beautiful,”  sabi pa ni Nick,  “alam mo na.  Pati si Monching, muntik nang magbago ang paniwalang ikaw, Alma, ang pinakamaganda.”

Matagal nang may gusto si Monching kay Alma.

Hindi inabutan ni Alma si Victor.  Hustung-hustong labasan na ng isang klase nang makarating siya sa gusali ng Education.  Pumasok sa kanilang classroom si Victor.  Magkatabi sila ng upuan sa may likuran.

Hindi nakatiis si Alma nang nagkaklase na sila.  Pumilas siya ng isang dahon sa kaniyang kuwaderno at sinulatan iyon, pagkatapos ay tiniklop at iniabot ang kaniyang sulat kay Victor na nasa kanan niya.

Binuklat ni Victor akg kinuha niyang nakatiklop na papel.  Malaking-malaking SORRY ang nakasulat doon.

Huling-huli ni Victor ang panakaw na tingin sa kaniya ni Alma.  Hindi pinansin ni Victor ang sulat ni Alma.  Sinulyapan niya ang nakatitik sa sulat subali’t walang mababasa si Alma sa kaniyang mukha.

Mayroon silang vacant period na tatlumpung minuto pagkatapos ng klase nila.  Alas siyete na ulit ang pasok nila.  Nang matapos ang klase, binigyan ni Alma ng daan si Victor.  Daraan si Victor kay Alma upang makalabas.  Nanatiling nakaupo si Alma at kunwari’y sinamsam ang kaniyang mga libro’t kuwaderno.

“Nabigla ako,”  wika ni Alma, “sori”.

“Ang klase ko bang ito’y pinagkakausap mo pa?”  kunwari’y nagdaramdam pa ring tugon ni Victor.  Hindi pa rin nakahahalata si Alma sa pag-aartista ni Victor.

“A, ikaw ang bahala,”  wala nang magawang sabi ni Alma, “sinabi ko nang nabigla ako, sori…”

Kinipikip ni Alma ang kaniyang mga libro’t kuwaderno, tumayo at lumabas sa kuwarto.  Silang dalawa ni Victor ang huling lumabas.  Umuna ng bahagya si Victor at saka nagsalitang may arte pang animo’y isang baklang malambot ang baywang at mga kamay, at nagboses babae siya.

“Masakit po ang inyong biro.  Alam poh naman ninyong hindi akwoh bhasta-bhasta.”  Natawa rin si Victor sa kaniyang pagpapatawang iyon.

“Tigilan mo nga ‘yan”,  saway   ni Alma.  “Baka mahipan ka ng hangin  Maraming nakakakita sa ‘yo!”

Nakaramdam ng pagkapahiya si Victor nang mapansin niyang nakatinging nagtataka sa kaniya ang ilang mga kaiskuwela.

“Tena sa canteen,”  anyaya ni Alma nang lumabas na sila sa gusali ng Education.  “Ibo-blowout kita.”

“’Yan na naman!”  wika ni Victor na itinaas ang boses.

“O, bakit?”  pagtataka ni Alma.

“Ano, ano ‘ko?  Bata?”  paliwanag na nagtatawa ni Victor.  “Pagkatapos mong saktan, sabihing ang klase kong ito’y hindi mo ipagseselos, palalamunin mo ko’t tapos na ang lahat ng pagdaramdam.”

“Naku,”  parang nabubuwisit na sagot ni Alma,  “lahat na lamang ay binibigyan mo ng kahulugan.”

“Aba’y sino ba sa ‘tin ang nagbibigay ng kahulugan sa walan, aber?”

“Ikaw.”

“Di ba imbestiga mo sa ‘kin sa lobby kanina, di ba sabi mo, kaya pumutok ang kilay ko’y dahil nag-away kami ni Flor.”

“Flor pala ang pangalan,”  wika ni Alma.

Nagtabi sila sa upuang marmol sa ilalim ng mataas, malaki’t malaking puno ng akasya sa isang sulok ng malawak na bakuran ng pamantasan.  Dumudilim na.  Nakasindi na ang mga ilaw sa mga kuwartong aralan.

“Bakit ka nagsinungaling pa?”  tanong ni Alma.  “At bakit mo naman ako pagsisinungalingan?”

Nagkibit-balikat si Victor.  Hindi rin niya malaman kung bakit nga niya pinagsinungalingan pa si Alma.  Ipinaliwanag ni Alma kung paano niya nalamang kasama niya, ni Victor, si Flor noong Sabado kaya hindi nakarating agad. Ginamit pa ni Alma ang salitang ginamit ni Nick tungkol kay Flor.  Beautiful na beautiful.  Magandang-maganda raw si Flor.

“Kung ganoon,”  nasabi ni Victor,  “dalawang bagay ang dapat ipaliwanag sa ‘yo.  Si Flor at ito.”  Itinuro ni Victor ang kaniyang putok na kilay.

“Aba, kung ayaw mo, huwag!”  sansala ni Alma at saka nagbibirong nagsalita.  “Hindi kita pinipilit.  Sino naman akong dapat mong pagpaliwanagan?”

“Mabuti na ang malinaw kaysa malabo,”  sagot ni Victor. “Ano’ng malay ko, baka balang araw isurot ma sa akin at sukat ang tungkol kay Flor o kaya’y … patulan mo ‘ko, saka-sakali…”

“O, ikaw naman,”  tudyo ni Victor.  “Ang totoo’y sabik na sabik ka na.  Kunwari pa ‘to…”

“Victor!”  parang nangangaral na wika ni Alma.  “Ayoko ng ganyan.  Ginugulo lagi ang usapan.”

Hindi na nagbiro si Victor.

Naging magaan para kay Victor ang magtapat kay Alma tungkol kay Flor.  Kailan man yata,  kapg si Flor na ang kaniyang maaalaala, ang unang pumapasok sa ulo niya’y ang magaganda nilang pangarap.  Kinitil ang mga pangrap na iyon ng isang pagtatalusirang naglangkap ng isang makamandag na kasiphayuan.

“Kapag naunawaan mo na pala ang isang bagay,”  wika ni Victor,  “kapag nawatasan mo na kung bakit ganoo’t ganito ang isang nilalang, babaguhin mo ang dati mong akala.  Pati na’ng iyong sarili’y para mo  na ring natuklasan.”

“Ibig mong sabihin,” usisa ni Alma,  “hindi ka nagdamdam sa ginawa niya?”

“Nagdamdam?  Aba, oo!”  sagot ni Victor.  “Sa simula, di kasi naman, ang sama-sama ng loob ko.  Nguni’t iyon ay dahil sa hindi ko pa nauunawaan kung bakit siya nagkagayon.  Kung bakit niya tinalikuran,  wika nga,  ang aming mga kuwan.”  At tumawa si Victor.

“Sa kabila ng…?”  hindi maituloy ni Alma ang kaniyang sasabihin.

Alam ni Victor ang ibig sabihin ni Alma.  Wala siyang inilihim tungkol sa kanilang dalawa ni Flor.  Gayunma’y pinili niyang mabuti ang kaniyang ginamit na salita:  pagnanasang maging iisa, makilala ang kani-kanilang sarili, matagpuan ang sarili sa isa’t isa… malayang pag-uulayaw… ganoon ang mga pariralang ginamit ni Victor.

“Kung may nangyari, ewan ko,”  wika ni Victor na natawa pa.  “Balita ko, kapag Tatay na ang isang tao, hanapbuhay na lamang ang inaasikaso.  Lalo na sa Tundo.”

“Ano ngayon ang gagawin mo?”  tanong ni Alma.

“Tulungan siya,”  walang gatol na tugon ni Victor.

“Kahit na,  kahit ka niya. . .?”

Tumango si Victor, at saka nagsalita.  “Nauunawaan ko na siya.  Tapos na.  Siya’y taga-Tundo.  Ibig niyang makalayo sa estero;  nakita niya ang paraan, tao lamang siyang mayroong mga kahinaan.  Ano ngayon ang kaibahan ko sa kaniya, maliban sa paniniwala kong kaya lamang magiging matagumpay ang aking paglayo sa aming kapaligiran ay kung mailalayo ko rin ang ibang katulad ko, at hindi ang sarili ko lamang.  Ewan ko, pero nagtitiwala akong ang Tundo man ay may langit din.  Iyon ang aking hahanapin.  Hindi lamang para sa aking sarili.”

“At kung mabibigo ka?”  tanong ni Alma.

“May diperensiya ako kung ganoon,”  sagot ni Victor.  “Kailangang malaman ko kung ano, tapos ay kayod na naman, mag-upisa na naman.”

“At kung mabigo ka na naman?”  ulit ni Alma.

“Teka nga muna,”  baling ni Victor kay Alma at tiningnan niya itong mabuti bago magpatuloy sa pagsasalita,  “palagay mo kaya’y mabibigo?  Tapatin mo ako, sabihin mo sa ‘kin kung bakit.  Palagay mo kaya’y mabibigo ako?”

Umiling-iling si Alma.

“Hanga ka sa akin, ano?”  nagbibirong isip mo’y nagmamagaling na sabi ni Victor.

“Yabang lang,”  wika ni Almang napatawa’t wala sa loob ay umambang papaluin si Victor.

Umilag kunwari si Victor at inilayo ang ulo.  “Baka mo tamaan ang aking sugat,”  wika niya

“Masakit pa ba?”  tanong ni Alma.  “Ano ba talaga ng nangyari?”

“Hindi ko na napigilan si Lukas,”  sagot ni Victor.  “Aba’y sumagupa ba namang nag-iisa.  Ano’ng magagawa ko kundi sumabak na rin.  Biruin mo, apat.”

“Di bale, sanay ka naman sa kuwan, sa bakbakan,”  wika ni Almang noon lamang narinig ni Victor na gumamit ng salitang lansangan,  bakbakan.

Natawa si Victor sa pagkakagamit ng salitang iyon ni Alma.  Iba ang tunog niyon sa pagkakasalita ni Alma.  Para siyang dayuhang gumamit ng salitang hindi kaniya.

“Nahahawa ka na yata sa ‘kin,”  wika ni Victor.  “Talagang hanga ka sa ‘kin, ayaw mo lang aminin.”

“Tumigil ka nga r’yan,”  wika ni Alma.  Mabuti na lamang, naisip niya, dumudilim na, kung hindi’y baka napansin na ni Victor ang pamumula ng kaniyang mukha.  Tiningnan niya sa liwanag ang ilaw sa mataas na posteng bakal sa may likod nila kung anong oras na sa relong panggalang niya.  “Malapit na ang time,”  paalala niya.

“Inilalayo mo na naman ang usapan,”  wika ni Victor kay Alma.  “Sabihin mo na, hanga ka sa akin.”

 “Hindi!”  pakling iiling-iling ni Alma.

At saka kanina, o,”  paalaala ni Victor.

“O, ano naman ‘yon?”  wika ni Almang inaayos ang kikipkiping mga dala.

 “Nagseselos ka kay Flor,”  biro ni Victor,  “di ba?”

Sumimangot si Alma.  Halatang-halata ni Victor na pinipigil ni Alma ang pagtawa.

“Sumusobra ka na, Victor,”  parang galit na wika ni Alma.  Pero hindi rin niya napigilan ang kaniyang pagtwa.

Nahawa si Victor sa tawa ni Alma.  Lumakad silang patungo sa gusali ng Liberal Arts.  Ang susunod nilang klase ay Philippine history, ang kanilang major subject.  Iyon ang pinagdadalubhasaan nila ni Alma, ang kasaysayan ng Pilipinas.  Iyon, balang araw, ay kanilang ituturo sa haiskul.

“Nakapag-aral ka ba ng El Fili?”  tanong ni Alma.  Ipinababasa iyon ng kanilang propesor bilang tulong sa pag-aaral tungkol sa panahon bago dumating ang himagsikan sa Pilipinas laban sa mga Kastila.

“Kahit makirot ang kilay ko, nagbasa ako kahapon,”  sabi ni Victor.  “Ikaw ba, hindi?  Ilang araw sa ‘yo ang libro, di ka nagbasa, o nakalimutan mo na?”

“May notes ako,”  sabi ni Alma,  “pero hindi ko nai-review kahapon.”

“Nanood ka siguro ng sine,”  sabi ni Victor,  “ o may party kang pinuntahan.”

Umiling si Alma.

“A, alam ko na!”  natatawang wika ni Victor na nanghuhula’t nagbibiro.  Alam ko na kung bakit di ka nakapag-aral.”

Tumingin si Alma kay Victor.  “Bakit?”

“Iniisip mo kasi kung sino ang sinabi ni Nick na kasama ko noong Sabado.  Nagseselos ka!”  tudyo uli ni Victor.

“Sige na nga, nagseselos kung nagseselos!”  kunwari’y nayamot nguni’t tumatawang sagot ni Alma.  “Hanga naman ako sa ‘yo, oo!”

“Hayan, ha, inamin mo na,”  paalaala ni Victor.

“Inamin ang ano?”

“Na hanga ka sa akin!”  nagtatawang sagot ni Victor.

Biglang huminto si Alma sa paglakad.  “Victor!”  wika niyang humarap kay Victor at saka pumadyak.  Nanlilisik ang mga mata ni Alma.   

c. Pangkatang gawain :

Pangkat I : Ugnayang PDK Pangyayari-Damdamin at Kahulugan

a. Anu-anong pangyayari sa nobela ang nagpapakita ngmatinding damdamin?

b. 
Ano ang ibig ipakahulugan nito?

PDK CHART

	Pangyayari
	Damdamin
	Kahulugan



	
	
	

	
	
	

	
	
	

	
	
	

	
	
	


Pangkat 2 :
Pagpili ng mga pangyayari sa kabanata na karaniwang  nararanasan ng mga kabataan. Pagsasadula (Skit).

Pangkat 3:
Paglalahad ng sariling karanasan kaugnay ng mga pangyayari sa kabanata “Maalaala Mo Kaya” (Liham).

Pangkat 4:
Pagsasalaysay sa mga sunud-sunod na pangyayari sa pamamagitan ng dayagram. Story Mapping







kasukdulan












tunggali





Saglit na




Kasiglahan




wakas

simula

d. Pag-uulat ng bawat pangkat.

e. Pagbibigay ng feedback ng mga nakinig.

f. Pagbuo ng sintesis

1. (MAD) Anu-anong mga bagay ang dapat nating gawin kung tayo’y nahaharap sa mga suliranin?

2.
Anong damdamin ang higit na dapat pairalin upang magtagumpay?

IKALAWANG ARAW

PAGTALAKAY SA PAKSA

A. Panimulang Gawain

      
     Pagganyak 

     Pagpaparinig ng awit “Ganyan Pala Ang Magmahal” ni Rico J. Puno.

1. Ano ang nais ipahiwatig ng awit?

2. Iugnay ito sa nobela/akdang ating binasa kahapon.

B.  Pangkatang Gawain 

1. Pagsusuring Panglingwistika : Pangkat I

a.  Pagpili ng mga salitang nagtataglay ng pahiwatig.

b. Pagbibigay ng kahulugan sa mga napili.

c. Pagbibigay ng tiyak na halimbawa. 

	Salita
	Kahulugan


	Halimbawa

	1.
	
	

	2.
	
	

	3.
	
	

	
	
	


2. Pagsusuring Pangnilalaman : Pangkat II at III

a. Bibigyan ang bawat pangkat ng mga larawan ng mga    sumusunod:

P2




P3

Samson at Delilah

Crisostomo Ibarra at Ma.Clara

Florante at Laura

Don Juan at Donya Maria

Romeo at Juliet

Aladin at Florida

b. Pagsusuri sa mga larawan at pagtatalo ng mahahalagang pangyayari ukol dito. Iugnay sa binasang nobela. Mayroon bang pagkakaisa sa diwang ipinahahayag ng bawat akda? Saang aspeto? Ipaliwanag.

c. Pagtukoy sa mga tiyak na damdaming bumabalot sa katauhan ng dalawang persona sa akda (P2).

d. Pagpapatunay sa mga damdaming ito, bilang bahagi ng karanasan ng taong umiibig (P3).

      3.  Pagsusuring Pampanitikan : Pangkat IV 


Basahin ang mga sumusunod na talata na nakasulat sa kard.

	  “Kailan man yata, kapag si Flor na ang pinag-uusapan, ang unaNg pumasok sa kanyang isipan ay ang magandang alaala. Kinikitil ng mga pangarap na iyon ang pagtatalusirang naglangkap ng isang makamandag na kasiphayuan.




	“Ano ang kaibahan ko sa kanya, maliban sa paniniwala kong kaya lamang magiging matagumpay ang aming paglayo sa aming kapaligiran ay kung mailalayo ko rin ang ibang katulad ko at hIndi sa sarili ko lamang”.

  



1. Alin sa mga pahayag ang sumalin at nagbigay ng pagbabago sa sarili mong damdamin, paniniwala at kalagayan bilang kabataan? Ipaliwanag ang sagot.

2. Anong bahagi ng kabanata ang nagpapakita ng magandang pananaw ng tauhan sa kabila ng kanyang kalagayan sa buhay? Ipaliwanag.

3. Naniniwala ba kayo na ang pag-ibig ay isang damdaming makapangyarihan? Patunayan. (LOV) Look at Others Viewpoint. 

C.  Pagbabahaginan ng kinalabasan ng pangkatang talakayan.

D.  Pagkuha ng feedback sa ibang mag-aaral.

F. Pagbubuo ng sintesis  KNOW-WONDER-LEARNED CHART

	Know
	Wonder
	Learned

	ALAM Ko
	IPINAGTATAKA Ko….
	NATUTUNAN Ko…

	
	
	

	
	
	

	
	
	


· Anu-ano ang inyong alam, ipinagtataka at natutunan mula sa nobela at tinalakay sa klase?

IV.    EBALWASYON

PAGPAPAHALAGA SA AKDA

IKATLONG ARAW

A.  Panimulang Gawain  

1. Pagganyak : PIN (Positive, Interesting, Negative)

a. Anu-ano ang nagagawa ng pag-ibig sa tao? Ipaliliwanag ang sagot.


2. Pangkatang Gawain 

a. Pagpapakita ng Pakikisangkot :  Pangkat  I

Pagpapalitan ng opinion ukol sa diwang isinasaad ng kabanata sa pamamagitan ng programang VIEWPOINT” ni Dong Puno.

DIWA : “Ang pag-ibig ay nagdudulot ng kaligayahan at pighati, tagumapay at kasawian.”

3. Pagpapakita ng Paghahambing : Pangkat  II at III 


Pagpapakita ng kaugnayan ng textong binasa sa iba pang akdang nabasa batay sa tauhan, mensahe at pangyayari.





TSART NG PAGHAHAMBING











3. 
Pagpapakita ng Pagtataya : Pangkat IV at V


Pagtukoy sa mga naging bisang pandamdamin at pangkaisipan ng akda.  

FISH BONE DIAGRAM


4


  3

   2

  1











    Bisa 












ng

    Akda

C.  Pagbabahaginan ng napag-usapan ng akda.

D.  Pagkuha ng feedback sa mga nakinig. 

E.  Pagbuo ng sintesis

       Dugtungan ang mga sumusunod upang makabuo ng kaisipan.
































V.    PAGPAPALAWAK NG KARANASAN

       PAGLIKHA 

       IKAAPAT NA ARAW       

A. Panimulang Gawain 

      Pagganyak 

a. Pagpapakita ng eksena (walang sound). Gagamit ng VHS teyp (Maaaring isang eksena sa pelikula).

b. Pagpapalapat ng dayalogo sa eksena. (Papangkatin ang klase).

c. Pagpapakita ng dayalogo ng bawat pangkat.

d. Pagpapakitang muli at pagpaparinig ng dayalogo sa VHS teyp.

1.   Ano ang mensahe ng nakitang eksena?

2. 
Aling pangkat ang nakabuo ng dayalogo na maya pinakamalapit na eksena?

B. Pagpapabasa nang malakas sa klase ng pag-uusap ng dalawang tauhan sa kabanata na nagpapakita ng kanilang pananaw sa buhay. Habang nakikinig ang mga mag-aaral ay papipili sa kanlia ang mga magagandang pahayag na magagamit sa pagbuo ng dayalogo.

C. 
Pagpapangkat sa klase. (Fair Share – Dalawahan)

D. Pagpapalikha ng pamagat sa mga mag-aaral batay sa napiling pahayag.

E. Pagbubuo ng bawat pangkat ng dayalogo batay sa itinakdang pamantayan.

a.  Isang paksa na batay sa napiling pahayag.

b.  Bawat miyembro ng pangkat ay magiging kabahagi.

c. Bibigyang-diin ang paniniwala at paninindigan ng tauhan sa dayalogo.

d.  Maikli ngunit malinaw.

F. Pagbabahagi ng parirala.

G. Pagkuha ng feedback sa mga nakinig.

H. Pagbibigay ng guro ng karagdagang feedback.

I. Pagpapatuloy ng pagsulat bilang gawaing-bahay.

VI.
PAGPAPAHALAGA SA ISINULAT

          IKALIMANG ARAW

         A.  Panimulang Gawain 

1.  Pagganyak

Pagpaparinig ng nakateyp na bahagi ng teksto/akda.

· Ano ang inyong nadama pagkatapos marinig ang teksto?

2.  
Pangkatang Pag-iinterpret sa akda.

a. Pangkat 1 at 2 : TABLEAU

· Ano ang nais iparating ng akda?

b. Pangkat 3 at 4 : T CHART

Pagtatala ng Negatibo at Positibong pananaw na inilahad sa akda.



c. Pangkat 5 at 6 : Concentric Circles

Pagtatala ng mga kaisipang napapaloob sa akda.






3. 
Pag-uugnay ng nilikhang dayalogo sa akdang narinig.

4. Pagpapalitan ng nilikhang dayalogo. Pagsusuri at pagbibigay ng reaksyon sa nabuo ng bawat pangkat.

5. Pagpapabasa ng dayalogo sa harap ng klase.

6. Pagkuha ng feedback sa mga nakikinig.

7. Pagbibigay ng guro ng huling input tungkol sa paksang tinalakay.  

Positibo





Kawili-wili





Negatibo








“ Ang Tundo May ay May Langit Din”





PAGHAHAMBING





Ang Tundo Man Ay May Langit Din








?





Tauhan





Pangyayari





Mensahe





Kaisipan 





POSITIBO





NEGATIBO





Mga Kaisipan





1





2





3





4





Hindi pawang kaliga-yahan ang makakamit mula sa pag-ibig kaya ____





Kailangang maging matatag sa pagha-rap sa mga pagsu-bok upang __





May iba’t  ibang uri ng pag-ibig: may tapat, may mapag-imbot, kaya __





Sa pag-ibig, kailangang pantay na paghariin ang puso at isip upang __








“Nagtitiwala akong ang Tundo man ay may langit din. Iyon ang aking hahanapin. Hindi lamang para sa aking sarili”.

